
Albinus Mollerus (Albin Moller) běšo wuznamny serbski uniwersalny wucony: teolog, 
astronom/astrolog, pśirodoslěźaŕ (botanikaŕ), pśełožowaŕ a spisowaśel. Za Serbow jo 
wjelgin wažny, až wuda prědne śišćane knigły w dolnoserbskej rěcy. 

Wokoło lěta 1541 naroźi se Albin Moller w Tšupcu ako syn zastojnika tšupcańskego 
kněstwa. Chójźašo do kalawskeje łatyńskeje šule. W Frankobroźe nad Odru študěro-
wašo wót lěta 1559 teologiju. Wót lěta 1568 běšo zapisany na uniwersiśe we Wyt-
parku, źož titel magistera dosta. Do 1572 źěłašo ako faraŕ w Turnowje, w lětach 
1572 – 1574 w Tšupcu, a pótom teke na drugich městnach Dolneje Łužyce (na pśi-
kład 1582 we Wjelikich Dobrynjach). 

Prědne śišćane serbske knigły běchu ewangelske spi-
warske z małym katechiz- mom Luthera, kenž Molle-
rus z nimšćiny pśełožy. Knigły z 120 psalmami a 
kjarližami da śišćaś na swójske kosty w Budyšy-
nje pla Michała Wolraba (1540 – 1606) 
w lěśe 1574. 

Mollerus źěłašo gro- madu z Leonhardom 
Thurneysserom (1531 – 1596) na knigłach wó 
rostlinach a zelach a toś nejstaršu zběrku serbs-
kich rostlinskich mjenjow póda. Głowne pólo jogo 
slěźenja wšak astrologija běšo, tencas hyšći to samske 
ako astronomija. Na tom póli z as- tronomom a matematikarjom Jo-
hannesom Keplerom (1571 – 1630) w Praze gromadu źěłašo. 

W jogo rodnem měsće ako faraŕ jano dwě lěśe wósta. Pótom dejašo Tšupc cerk-
winych konfliktow dla spušćiś a mějašo wjelike śěžkosći familiju zežywiś. W tom casu 
Mollerus pšawidłownje pratyje w nimskej, českej a pólskej rěcy wuda. To běchu as-
tronomiske woblicenja, z kótarychž jo pśichodne wjedrowe a druge tšojenja wótwó-
źował, teke wósudy luźi a krajow. Take pratyje z horoskopami a wužytnymi pokazka-
mi za burske žywjenje běchu tencas woblubowane a póžedane. To wjelgin wažna 
wěc běšo a nimski kejžor Rudolph II. (1552 – 1612) to spěchowa a pjenjeze da.  

Mollerus wumrě dnja 26. decembera 1618 w Starej Darbni. 

Albinus Mollerus (1541 – 1618)

Serbski uniwersalny wucony Albinus Mollerus 
Der wendische Universalgelehrte Albin Moller

Sympozij pśi góźbje 400. pósmjertnego dnja 
Symposium zum 400. Todestag 

27.02.2019, 16:00 

klubownja dolnoserbskego internata w Chóśebuzu, Žylojska droga 39 
Klubraum, Internat des Niedersorbischen Gymnasiums Cottbus, Sielower 
Straße 39 

pśednoski/Vorträge:  

*Pětš Šurman: Ze žywjenja fararja Mollerusa 
   Aus dem Leben von Pfarrer Moller 

*Hartmut S. Leipner: Mollerus a astrologija 
   Moller und die Astrologie 

*Sebastian Elikowski-Winkler: Mollerus ako kjarližaŕ 
   Mollers geistliche Lieder 

*Jens Martin: Botanikaŕ Mollerus 
   Der Botaniker Moller 

**Fabian Kaulfürst: Serbska rěc Albinusa Mollerusa 
   Die wendische Sprache von Albin Moller  

Moderacija: tšupcański faraŕ Christoph Hanke 
Moderation: Pfarrer Christoph Hanke aus Straupitz 

Pśednoski w nimskej* abo serbskej rěcy**.  
Die Vorträge sind auf Deutsch* bzw. Wendisch**.

Pśisłuchaŕ/aŕka zgónijo zakładne informacije k žywjenju Albina Mollera. Wósebnje se 
pokažo na to, cogodla jo wón rowno w bramborskem Tšupcu 1574 prědne knigły 
w serbskej rěcy scełego publicěrował a cogodla jo pó krotkem casu zasej ze swójo-
go rodnego města pšec dejał. 

Der Zuhörer/die Zuhörerin erhält grundlegende Information zum Leben von Albin 
Moller. Im Besonderen wird darauf eingegangen, warum er gerade im brandenbur-
gischen Straupitz 1574 das erste Buch in wendischer Sprache herausbrachte und 
warum er bereits nach kurzer Zeit wieder aus seinem Heimatort fort musste. 

Referent: 
58 lět, dr. phil., historikaŕ w Serbskem instituśe w Chóśebuzu, pśedsedaŕ Maśice 
Serbskeje 

58 Jahre alt, Dr. phil., Historiker am Sorbischen Institut Cottbus, Vorsitzender der 
Maśica Serbska

Pětš Šurman: Ze žywjenja fararja Mollerusa 
  Aus dem Leben von Pfarrer Moller 

We wědomnostnem žywjenju Mollerusa se wótbłyšćujo doba dramatiskich pśemě-
njenjow pśedstawow wó kosmosu. Pśechod k gregorjaniskemu kalendarjoju jo pśin-
jasł notnosć wudaś pratyje, z cymž jo se Mollerus zaběrał. Astrologiske pśedpowěsći 
su byli jogo zakład se dožywiś. Wušej togo jo napisał profundne astronomiske źěla, 
w kótaremž jo pópisał komety a druge njebjaske fenomeny. 

Im wissenschaftlichen Leben von Moller spiegelt sich eine Zeit dramatischer Verän-
derungen der Vorstellungen über den Kosmos wider. Der Übergang zum gregoria-
nischen Kalender brachte die Notwendigkeit der Herausgabe von Kalendern, womit 
sich Moller beschäftigte. Astrologische Vorhersagen waren die Grundlage seines Le-
bensunterhalts. Darüber hinaus schrieb er profunde astronomische Werke, in denen 
er Kometen und andere Himmelserscheinungen beschrieb. 

Referent: 
60 lět stary, dr. habil. rer. nat., priwatny docent na Uniwersiśe Mjertyna Luthera 
w Hali, fyzikaŕ, pśedsedaŕ Spěchowańskego towaristwa za serbsku rěc w cerkwi z. t. 

60 Jahre alt, Dr. habil. rer. nat., Privatdozent an der Martin-Luther-Universität Halle, 
Physiker, Vorsitzender des Vereins zur Förderung der wendischen Sprache in der 
Kirche e. V.

Hartmut S. Leipner: Mollerus a astrologija 
  Moller und die Astrologie 

Sebastian Elikowski-Winkler: Mollerus ako kjarližaŕ 
  Mollers geistliche Lieder

Fabian Kaulfürst: Serbska rěc Albinusa Mollerusa 

  Die wendische Sprache von Albin Moller
Pśednosk pśiwobrośijo se rěcy Mollera. Pśi tom źiwa se na pisanje, wugronjenje, 
gramatiku a słowoskład. Pokazujo se na zwiski z źinsajšnymi dialektami abo pisneju 
rěcu, ale teke na słowa a formy, kótarež su zestarjete a źinsa tak wěcej se njenama-
kaju. 

Der Vortrag wendet sich der Sprache von Moller zu, wobei auf Schreibweise, Aus-
sprache und Wortschatz geachtet wird. Auf Zusammenhänge zu heutigen Dialekten 
und der Schriftsprache wird verwiesen, aber auch auf veraltete Worte und Formen, 
die heute nicht mehr auftreten. 

Referent: 
dr. phil., wědomnostny sobuźěłaśeŕ we wótnožce za dolnoserbske slěźenja Serbske-
go instituta w Chóśebuzu, powědaŕ dolnoserbskeje rěcneje komisije Maśice Serb-
skeje 

Dr. phil., wissenschaftlicher Mitarbeiter am Sorbischen Institut Cottbus, Abteilung 
für Niedersorbische Forschungen, Sprecher der Niedersorbischen Sprachkommis-
sion der Maśica Serbska

Tema referenta jo Mollerusowe serbske spiwarske z lěta 1574. 

Thema des Vortragenden ist das wendische Gesangbuch von Moller aus dem Jahr 
1574. 

Referent: 
jo studěrował komponěrowanje pla F. Goldmanna na Uniwersiśe wuměłstwow 
w Barlinju, pla Mareka Kopelenta na Akademiju muziskich wuměłstwow w Praze a 
pla Vladimira Tarnopolskego na Konserwatoriumje Čajkowskego w Moskwje. Jo li-
cho źěłajucy komponist a organizěrujo pšawidłownje projekty wó serbskej muzice. 
K tomu moderěrujo stawnje wusćełanja w serbskem programje RBB. 

studierte Komposition bei Friedrich Goldmann an der Universität der Künste Berlin, 
bei Marek Kopelent an der Musikakademie Prag, sowie bei Vladimir Tarnopolski am 
Moskauer Tschaikowskikonservatorium. Er arbeitet als freischaffender Komponist 
und organisiert regelmäßig Projekte zur sorbischen/wendischen Musik. Im nieder-
sorbischen Programm des RBB moderiert er dazu regelmäßig Sendungen.

Pśednosk se pódpěra we głownem na slěźenje Heinz-Dieter Krauscha z Potsdama, 
kenž jo se dłujko z Mollerusom zaběrał a jogo rostlinowu lisćinu z lěta 1582 wugód-
nośił. Referent pokažo krotko na zakłady a zwiski teje zběrki rostlinowych mjenjow 
Mollera. K tomu słuša statkowanje wěstego Leonarda Thurneyssera zum Thurn na 
dwórje bramborskego kurwjercha Johanna Georga, kótaremuž jo Mollerus swóju 
zběrku mjenjow w lěśe 1582 pśiźěłał. Z togo samego casa póchada ten Hortus Lusa-
tiae wót Johannesa Franka (1545-1617) z 158 górno- a dolnoserbskich mjenjow, wó-
zjawjony 1594. Druge žrědła pśirownowanja su lisćina serbskich rostlinowych mje-
njow fararja Petera Friedricha Halka (1545-1617) z Jabłońca blisko Mužakowa (1792 
abo 1794), pózdźejše zběrki a słowniki a rowno tak wuslědki swójich zběranjow refe-
renta a kn. Krauscha. Z pomocu wšakich pśikładow pokažo referent na konsistencu 
rostlinowych a zelowych mjenjow Mollerusa až do źinsajšnego casa, ale teke wob-
swětlijo nowo stwórjone pomjenjenja a njejasnosći. 

Primär auf der Grundlage der Forschungen von Heinz-Dieter Krausch am Original-
manuskript der Pflanzennamenliste von A. Moller aus dem Jahre 1582 wird eine 
Auswertung der sorbischen Pflanzennamen vorgenommen. Einleitend werden die 
Veranlassung für Moller im Zusammenhang mit seinem diesbezüglichen Auftragge-
ber Leonard Thurneysser zum Thurn sowie Grundlagen zur vergleichenden Betrach-
tung seiner Pflanzennamen angeschnitten. Wichtigstes Vergleichswerk aus der da-
maligen Zeit zur Auswertung von Mollers Liste ist der 1594 veröffentlichte Hortus 
Lusatiae von Johannes Franke mit insgesamt 158 ober- und niedersorbischen 
Pflanzenbezeichnungen. Weitere Quellen sind die sorbische Pflanzennamenliste von 
Peter Friedrich Halke aus Gablenz bei Muskau (1792 bzw. 1794) sowie spätere 
Sammlungen und Wörterbücher als auch die Ergebnisse eigener Erhebungen des 
Referenten und von H.-D. Krausch. Anhand von mehreren Beispielen wird auf die 
Konsistenz vieler von Moller aufgezeichneter Volksnamen als auch auf Neubildun-
gen und Diskrepanzen in seiner Liste eingegangen.  

Referent: 
49 lět stary, jo studěrował wódogóspodarstwo w Drježdźanach a wobswětowy šćit 
w Tharanśe, źeła w krajnem amśe za wobswět w Pódstupimje 

49 Jahre alt, Studium Wasserwirtschaft in Dresden und Umweltschutz in Tharant, ar-
beitet im Landesamt für Umwelt in Potsdam

Jens Martin: Botanikaŕ Mollerus 
  Der Botaniker Moller

